
This book is part of the Tamatta Pijunnautiqaqtugut Reading Series, developed  
by the Representative for Children and Youth’s Office. The Tamatta  
Pijunnautiqaqtugut Reading Series was developed to support the reading level 
guidelines outlined in the Department of Education’s reading program,  
Uqalimaariuqsaniq.  Uqalimaariuqsaniq is a sequential and progressive Inuktut  
reading program that supports students in their development as readers.

The Tamatta Pijunnautiqaqtugut Reading Series is a unique, Nunavut-developed  
literacy initiative that incorporates information about child and youth rights  
into a culturally appropriate reading program. This series aims to increase the  
reader’s self-awareness, encourage healthy coping strategies, promote positive  
relationships, demonstrate the importance of effective communication, and  
support the development of self-advocacy skills among young Nunavummiut.  

The Representative for Children and Youth works to make sure the Government of  
Nunavut provides children, youth, and their families with consistent, fair, and  
equal services that meet their needs and support their rights. When a young person  
and/or their family do not get the support they need from a Government of  
Nunavut department, the Representative for Children and Youth’s Office can help.  
For more information, call or text 1-855-449-8118 or visit www.rcynu.ca.

	 ᐋᓂ	ᐃᖅᑯᒻᒪᑐᐊᕋᒥ	ᓯᓚᒧᑦ	ᐃᒐᓛᒃᑯᑦ	
ᐃᑦᑐᐊᖅᐳᖅ.	
	 ᐃᑉᐸᒃᓴᖅ	ᐱᖃᓐᓇᕆᓛᓂ	ᐅᕿ	
ᐊᓃᕋᔭᖃᑎᒋᓂᐊᓚᐅᕋᓗᐊᕐᒪᒍ,	ᑭᓯᐊᓂ	
ᒪᖁᐃᓐᓇᓚᐅᕐᒪᑦ	ᐅᓪᓗᓕᒫᖅ.	ᐋᓂ	
ᖁᓅᒻᒥᖅᓯᒪᒻᒪᕆᓚᐅᖅᑐᖅ.		

32



	 ᑭᓯᐊᓂ	ᐅᓪᓗᒥ,	ᓯᓚᑦᑎᐊᕙᐅᔪᖅ	
ᓯᕿᓐᓂᖅᖢᓂᓗ.	ᐋᓂ	ᐅᓪᓛᕈᒻᒥᑕᑲᐅᖅᑐᖅᖢᓂ	
ᑭᒍᑎᓯᐅᖅᖢᓂᓗ.	
	 ᐅᓪᓚᒃᓯᕗᖅ	ᐅᕿᒃᑯᓐᓄᑦ.	ᐃᒡᓗᖃᖅᑐᖅ		
ᓴᓂᓕᖅᖠᑦᑎᐊᖓᓂ.	ᐋᓂᒃᑯᒃ	ᐅᕿᒃᑯᒃ	
ᐊᓃᕋᔭᖃᑎᒌᒋᐊᒃᓴᖅ	ᖁᕕᐊᒋᔭᖃᕋᒥᒃ.

54



	 ᐋᓂ	ᐅᕿᒃᑯᓐᓄᐊᕋᒥ	ᐃᓯᖅᐳᖅ.	
	 “ᐊᐃᖓᐃ	ᐅᕿ,”	ᐋᓂ	ᐅᖃᖅᐳᖅ.	
“ᓯᕿᓐᓂᖅᑐᖅ!	ᐅᓪᓗᒥ	ᐊᓃᕋᔭᒍᒪᕕᑦ?”	
	 ᐅᕿ	ᐊᓈᓇᒥᓄᑦ	ᕿᕕᐊᖅᐳᖅ.	ᐊᓈᓇᖓ	
ᖃᓪᓗᒥᓄᑦ	ᐊᖏᖅᖢᓂ	ᖁᖓᑉᐳᖅ.	
	 “ᐊᑏ!”	ᐅᕿ	ᐅᖃᖅᐳᖅ.	

	 ᐋᓂᒃᑯᒃ	ᐅᕿᒃᑯᒃ	ᐅᓪᓚᒃᓯᕘᒃ	ᐱᙳᐊᕐᕕᖕᒧᑦ.	
ᐅᕿ	ᓴᖑᐃᖓᔪᒃᑯᑦ	ᑎᓱᕋᕈᒪᕙᒃᑐᖅ.	
ᐋᓂ	ᐊᐅᓚᑲᑦᑖᕈᒪᕙᒃᖢᓂ.	ᖁᕝᕙᓗᐊᕐᓂᑯᒧᑦ	
ᖃᖓᑕᖅᑰᔨᕙᒃᖢᓂ.	ᐊᐅᓚᑲᑦᑖᓕᕌᖓᒥ	
ᐃᓱᒫᓗᙱᑦᑎᐊᓕᖅᐸᒃᑐᖅ.	

	 ᑭᓯᐊᓂ	ᐊᓃᕋᔭᒡᕕᖕᒧᐊᕋᒥᒃ,	ᓄᖅᑲᖅᖢᑎᒃ	
ᐊᓐᓄᓕᖅᐴᒃ.	
	 “ᐊᐃᑦᑖ!”	ᐋᓂ	ᐅᖃᖅᐳᖅ,	ᑎᒃᑯᐊᖅᖢᓂ	
ᐊᐅᓚᑲᑦᑖᕈᑎᓄᑦ.	
	 ᐊᐅᓚᑲᑦᑖᕈᑎᑦ	ᖁᓛᓄᑦ	ᕿᐱᑎᓯᒪᑦᑎᐊᖅᑐᑦ.	
	 “ᐊᐃᑦᑖᓗᖔ,”	ᐋᓂ	ᐅᖃᖅᐳᖅ.			
“ᐊᐅᓚᑲᑦᑖᕈᓐᓇᔾᔮᙱᑦᑐᒍᒃ	ᑕᐃᒪᐃᓕᖓᑎᓪᓗᒋᑦ.”

	 ᐅᕿ	ᖃᐅᔨᒪᕗᖅ	ᐋᓂ	
ᖁᕕᐊᒋᔭᖃᕐᓂᖓᓂᒃ	ᐊᐅᓚᑲᑦᑖᕆᐊᒃᓴᖅ.	
ᐱᖃᓐᓇᕆᔭᓂ	ᓄᒫᓱᖁᙱᒃᑲᓗᐊᕋᒥᐅᒃ.	ᐅᕿ	
ᐃᓱᒪᒃᓴᖅᓯᐅᓚᐅᑲᒃᐳᖅ.	ᐃᓱᒪᑖᖅᐳᖅ.	
	 “ᐃᓱᒫᓗᙱᓪᓗᑎᑦ!”	ᐅᕿ	ᐅᖃᖅᐳᖅ.	
“ᐋᖅᑭᒍᓐᓇᖅᑕᕗᒃ.”	

	 “ᐃᒻᒪᖄ	ᕿᒡᒋᕐᓗᓄᒃ	ᐊᐅᓚᑲᑦᑖᕈᑎᑦ	
ᓂᒪᐅᑎᓯᒪᔪᓐᓃᖅᑎᑦᑐᓐᓇᖅᑕᕗᒃ,”	ᐅᕿ	ᐅᖃᖅᐳᖅ.	
	 ᐋᓂᒃᑯᒃ	ᐅᕿᒃᑯᒃ	ᕿᒡᒋᕐᔪᐊᖅᐸᒃᑲᓗᐊᖅᖢᑎᒃ	
ᑎᑭᐅᑎᔪᓐᓇᙱᓚᒃ	ᐊᐅᓚᑲᑦᑖᕈᑎᓄᑦ.		

	 “ᐅᐊᑦᑎᐊᕈ	ᐊᐃ!	ᑲᑲᒃᑯᒃᑭᓪᓕᑭᐊᖅ?”	
ᐋᓂ	ᐅᖃᖅᐳᖅ.	“ᐃᒻᒪᖄ	ᐃᑲᔪᖅᑎᒌᒡᓗᓄᒃ	
ᐊᐅᓚᑲᑦᑖᕈᑎᑦ	ᑎᑭᐅᑎᔪᓐᓇᖅᑕᕗᒃ.”	
	 “ᐄ!”	ᐅᕿ	ᐅᖃᖅᐳᖅ.	ᐋᓂ	ᓰᖅᑯᕐᒪᑦ,	ᐅᕿ	
ᑲᒃᑲᐅᑎᕗᖅ.	ᑭᓯᐊᓂ	ᐋᓂ	ᓇᖏᖅᓯᒋᐊᕋᓗᐊᕋᒥ,	
ᐅᕐᕈᑐᐃᓐᓇᖅᐳᖅ.	

16 17



	 ᐋᓂ	ᐅᕿᓗ	ᒪᓂᖅᑲᒧᑦ	ᐃᖏᑑᒃ		
ᐊᐅᓚᑲᑦᑖᕈᑎᑦ	ᑕᑯᒋᐊᖅᐸᐃᑦ.	
 ᖃᓄᐊᓗᒡᓕ ᐊᐅᓚᑲᑦᑖᕈᓐᓇᐃᓪᓕᒍᑦᑕ,	
ᐋᓂ	ᐃᓱᒪᕗᖅ.	ᓇᓂ ᐱᙳᐊᖃᑦᑕᕋᔭᕋᑦᑕ? 
ᖁᓅᒻᒥᕕᒡᔪᐊᖅᐳᖅ.	ᕿᐊᓱᙳᓕᖅᐳᖅ.		
	 “ᐊᖏᕐᕋᐅᑐᐃᓐᓇᓕᕐᓗᒃ,”	ᐋᓂ	ᓄᒫᓱᒃᖢᓂ	
ᐅᖃᖅᐳᖅ.		

	 “ᓴᐱᓕᙱᓪᓗᓄᒃ,”	ᐅᕿ	ᐅᖃᖅᐳᖅ.	
“ᐊᓯᑦᑎᓐᓄᑦ	ᐊᑐᖅᑕᐅᔪᒪᓂᐊᕐᒥᔪᑦ.	ᐊᐅᓚᑲᑦᑖᕈᑎᑦ	
ᐋᖅᑭᒋᐊᖃᖅᑕᕗᒃ.”
	 ᑎᒃᑯᐊᖅᐳᖅ	ᐊᖅᓴᕐᕕᖕᒧᑦ.	“ᑕᑯᒋᑦ!”	ᐅᖃᖅᐳᖅ.
	 ᒨᓯᓯ	ᑕᐃᑲᓃᑦᑐᖅ	ᐃᓄᑑᓪᓗᓂ	ᐊᖅᓴᕐᒥᒃ	
ᐴᖅᓯᒋᐊᑲᑕᒃᑐᖅ.	ᐊᖓᔪᒃᖠᐅᓪᓗᓂ	ᐊᑭᑦᑎᐊᖓᓐᓂ	
ᐃᒡᓗᖃᖅᑐᖅ.

2120



	 “ᒨᓯᓯᖃᐃ	ᐃᑲᔪᕈᓐᓇᖅᑐᖅ,”	ᐅᕿ	ᐅᖃᖅᐳᖅ.	
ᐊᖅᓴᕐᕕᖕᒧᑦ	ᐅᓪᓚᒃᓯᕗᖅ.	
		 “ᒨᓯᓯ,	ᐊᐅᓚᑲᑦᑖᕈᑎᑦ	ᖁᓛᓄᑦ	
ᓂᒪᐅᑎᑎᑕᐅᓐᓂᕐᒪᑕ	ᐊᑐᕈᓐᓇᐃᓪᓕᒐᑦᑎᒍᑦ,”	ᐅᕿ	
ᐅᖃᖅᐳᖅ.	“ᐃᑲᔪᕈᓐᓇᖅᐱᑎᒍᑦ	ᓂᒪᐅᔾᔮᖅᑎᓪᓗᒋᑦ?”	
	 “ᐄᑦᑎᐊᖅ	ᐃᑲᔪᕈᓐᓇᖅᑐᖓ,”	ᒨᓯᓯ	ᐅᖃᖅᐳᖅ.	 
“ᑭᓇᕈᓗᑭᐊᖅ	ᓂᒪᐅᑎᑎᑦᑎᔪᕕᓂᖅ	ᐊᐅᓚᑲᑦᑖᕈᑎᓂᒃ.”

	 ᒨᓯᓯ	ᐱᙳᐊᖅᑎᐅᔪᖅ.	ᐊᖅᓴᕆᐊᒃᓴᖅ	
ᖁᕕᐊᒋᔭᖃᖅᖢᓂ,	ᐊᕿᒋᐊᖅᑎᒻᒪᕆᐅᓪᓗᓂᓗ.	
	 ᕿᒡᒋᖅᐳᖅ	ᐊᒃᓱᕈᖅᖢᓂ.	ᑭᓯᐊᓂ	ᒨᓯᓯ	
ᐊᐅᓚᑲᑦᑖᕈᑎᓄᑦ	ᑎᑭᐅᑎᔪᓐᓇᙱᓚᖅ.	

	 “ᐃᓱᒪᑖᖅᐳᖓ	ᐃᒪᓐᓇᖔᕐᖓᐃ!”	ᒨᓯᓯ	
ᐅᖃᖅᐳᖅ.	“ᐅᑎᕇᕐᓂᐊᖅᐳᖓ.”	
	 ᒨᓯᓯ	ᐅᓪᓚᒃᓯᕗᖅ	ᐊᖅᑯᑎᑉ	ᐊᑭᐊᓄᑦ	
ᐊᖏᕐᕋᒥᓄᑦ.	ᐅᑎᖅᐳᖅ	ᒪᔪᕋᐅᓯᔭᖅᖢᓂ	ᓇᔭᓂᓗ	
ᓖᑎᐊ	ᐱᖃᑎᒋᓕᖅᖢᓂᐅᒃ.	

	 ᒨᓯᓯᒃᑯᒃ	ᓖᑎᐊᒃᑯᒃ	ᒪᔪᕋᐅᒻᒥᒃ	ᐋᖅᑭᒃᓯᕗᒃ	
ᐊᐅᓚᔪᓐᓃᖅᑎᒋᐊᖅᖢᒍ.	ᒨᓯᓯ	ᒪᔪᕋᓕᖅᐳᖅ	ᓖᑎᐊᑉ	
ᒪᔪᕋᐅᑦ	ᓇᔪᒻᒥᓪᓗᓂᐅᒃ.	ᒨᓯᓯᐅᑉ	ᐊᐅᓚᑲᑦᑖᕈᑦ	
ᓯᕗᓪᓕᖅ	ᓂᒪᐅᔾᔮᖅᑐᓂᐅᒃ,	ᐱᖃᑖᓗ.	
	 ᐋᓂ	ᐅᕿᓗ	ᖁᕕᐊᑉᐴᒃ.	

	 “ᖁᔭᓐᓇᒦᒃ	ᐃᑲᔪᕋᑦᑎᒍᒃ!”	ᐋᓂ	ᐅᖃᖅᐳᖅ.	
	 “ᐊᓕᐊᓇᐃᑦ	ᐃᑲᔪᖅᑕᐅᔪᒪᖅᑲᐅᒐᔅᓯᒃ	
ᓴᐱᓕᑐᐃᓐᓇᕐᓇᓯᒃ,”	ᒨᓯᓯ	ᐅᖃᖅᐳᖅ.	
“ᓄᓇᓕᖕᒥᐅᓕᒫᑦ	ᐃᑲᔪᖅᐸᔅᓯᒃ!”	

	 ᐋᓂᒃᑯᒃ	ᐅᕿᓗ	ᐅᐱᖅᑲᒻᒪᕆᓕᖅᐳᒃ.	
ᐅᓪᓗᓕᒫᖅ	ᓯᕿᓐᓂᑦᑎᐊᖅᑐᒥ	ᐊᐅᓚᑲᑦᑖᓕᖅᐴᒃ.	

